
x ETBko langileek PPk eta PSEk medioaren ildo 

informatiboari egindako kritikak gaitzetsi dituzte 
Idatzi bat plazaratu dute horretarako eta bertan babes osoa azaldu diote Julio Ibarra lankideari 

Erredakzioa / Donostia 
<II 

PPk eta PSE-EEk joan 
den astean hitz latzak 
plazaratu zituzten Euskal 
Telebistaren aurka. Su­
etenaren ostean telebista 
publikoak hainbat ahots 
-abertzaleenak- ozen 
zabaldu dituela salatu 
zuten, eta beste batzuk, 
berriz, estali egin dituela, 
eta bereziki salatu zuten 
Julio Ibarra kazetari eta 
aurkezlearen jarduna. 
Minduta, haren lankideek 
kritika horiek gaitzetsiz 
idatzi bat plazaratu dute. 

JOAN den osteguneko ekital­
di parlamentarioan Eusko 
Legebiltzarrean kritika latzak 
entzun ziren ETBko albiste­
gien aurka. PSE-EEko Rodol­
fo Ares eta PPko Carlos Urkijo 
gogor mintzatu ziren su-ete­
naren ostean beren ustetan 
medio publikoak hartu duen 
norabideagatik, «ideia politi­
ko abertzalearen esanetara» 
dagoela kritikatuz. Bereziki 
Julio Ibarra kazetaria salatu 
zuten. «Lizarrakoen promo­
zioa egiten ari da, gainontze­
ko guztiak bazterrean utzi­
rik», esan zuen kexati Julio 
Ibarrari buruz Carlos Urki­
jok. Ildo berean, eskandaluz­
ko hitzekin kritikatu zuen 
Ares sozialistak Julio Ibarrak 

D ereduaren aldeko kanpai­
na batean esku hartu izana, 
eta Gara egunkariaren lehen 
alean artikulu bat idatzi iza­
na. 

Kritika horiek direla eta 
minduta daude Julio Ibarra­
ren lankideak, eta idatzi bat 
-behean irakurgai- plazara­
tu dute horren berri emanez. 
«Idatzi horren atxekimen­
duak era guztiz espontaneo­
an sortu dira», esan zuen 
atzo ETBko langile batzorde­
ko ordezkari batek. «Domeka 
arratsaldean langile batzuek 
idatzi hori ipini zuten jendea­
ren bistan, eta jende pila 
batek sinatu du , inoiz baino 
gehiagok». 

Igande arratsaldetik atzo 
gOizera 125 langilek sinatu 
zuten idatzia. Izan ere, «pro­
fesionaltasunaren aurkako» 
erasotzat jo dituzte langile 
horiek aipatu kritikak. ETBko erredakzioko langileen ekimenez sortu da idatzi hau. 

Iritzi publikoari 
• AZKEN bolada honetan Julio Ibarra 

lankidearen kontra, PPk eta PSEk egin 
dituzten salaketa eta erasoak salatu be­
harrean gaude idatzi hau egin dugun 
ETBko langileak: 

Lehenik eta behin, gure elkartasuna 
agertu nahi diogu Gaur Egun 2 eta Tele­
berri2ko editorea den Julio Ibarrari. 

Gure ustez, PPk eta PSEk bere aurka 
esandakoak ez dira kritika hutsa. 

Bigarrenez, ez dugu bidezkotzat jo­
tzen, lankide dugunaren bizitza priba­
tuaren datuak Legebiltzarrean eman 
nahi izatea. Honek helburu bat duela 
uste dugu: bere sinesgarritasunazalan­
tzan jartzea. Gure iritziz, hori ez da or­
dezkari politiko baten eginkizuna. Ju­
lio Ibarrak D ereduaren aldeko agiria 

• Idatziaren sinatzaileak 

sinatzea susmagarria al da PSErentzat? 
Hirugarrenez , ez dugu onartzen ez 

PP, ez PSE, ez eta beste edozein alderdi 
politiko ere, gure lanaren tutore bihur­
tzea, beti ere argi utziz guztiek dutela 
kritikarako eskubidea. 

Laugarrenez, idatzi hau sinatu du­
gun langileok Euskadiko errealitatea, 
independentziaz eta aniztasunez plaza­
ratzearen aldeko apustua egiten dugu. 

125 langilek sinatu dute testua lurreta eta Miramongo produkZio guneetan, eta Brusela, Gasteiz, Bilbo, Madril, Baiona eta Iruneko korrespontsalietan. 

